
lll. OUTRAS DISPOSICIONS

VICEPRESIDENCIA E CONSELLERIA DE PRESIDENCIA, ADMINISTRACIONS
PUBLICAS E XUSTIZA

DECRETO 60/2018, do 24 de maio, polo que se aproban os estatutos do Consello
Galego de Colexios de Economistas.

De acordo co establecido no artigo 150.2 da Constitucion espafiola, a Lei organi-
ca 16/1995, do 27 de decembro, de transferencia de competencias a comunidade au-
tébnoma galega, transfire no marco da lexislacién basica do Estado o desenvolvemento
lexislativo e a execucidén en materia de corporacions de dereito publico representativas de
intereses econdmicos e profesionais, completando asi o ambito competencial determinado
no artigo 27.29 do Estatuto de autonomia de Galicia.

A transferencia en materia de colexios oficiais ou profesionais fixose efectiva a través
do Real decreto 1643/1996, do 5 de xullo, e asumiuse polo Decreto 337/1996, do 13 de
setembro, da Xunta de Galicia, que asignou as funciéns a Conselleria de Xustiza, Interior
e Relacions Laborais (na actualidade Vicepresidencia e Conselleria de Presidencia, Admi-
nistracions Publicas e Xustiza, en virtude do Decreto 72/2013, do 25 de abril).

A aprobacion dos estatutos dos consellos galegos de colexios profesionais con ambito
de actuacion na Comunidade Autdbnoma de Galicia corresponde ao Consello da Xunta
de Galicia, a través de decreto, segundo dispén o artigo 23 da Lei 11/2001, do 18 de se-
tembro, de colexios profesionais da Comunidade Autbnoma de Galicia, e o artigo 5 do
Decreto 161/1997, do 5 de xufio, polo que se regulan os consellos galegos de colexios
profesionais e se crea o Rexistro de Colexios Profesionais e os seus Consellos.

Os estatutos deberan ser elaborados polos colexios profesionais que integran o Conse-
llo, aprobados por acordo das xuntas de goberno e ratificado polas xuntas xerais de cada
colexio. Sera necesario o acordo favorable da maioria dos colexios afectados, sempre que
estes representen a maioria dos colexiados da profesiéon en Galicia.

Os colexios oficiais de economistas das provincias da Coruna, Lugo, Ourense e Ponte-
vedra acordaron promover a aprobacion dos estatutos do Consello Galego de Colexios de
Economistas e asi o solicitaron ante esta conselleria presentando as certificacions corres-
pondentes a cada colexio dos acordos de aprobacion dos estatutos.

En virtude do anterior, por proposta do vicepresidente e conselleiro de Presidencia, Ad-
ministraciéns Publicas e Xustiza, logo da deliberacién do Consello da Xunta de Galicia na
sua reunién do vinte e catro de maio de dous mil dezaoito,

DISPONO:
Artigo 1. Aprobacion dos estatutos

Aprobar os estatutos do Consello Galego de Colexios de Economistas, que figuran
como anexo ao presente decreto.

Artigo 2. Publicacion e inscricion

Ordenar a sua publicacion no Diario Oficial de Galicia e a inscricién correspondente no
Rexistro de Colexios Profesionais da Comunidade Autbnoma de Galicia.

Disposicion derrogatoria. Derrogacion dos estatutos anteriores

Quedan derrogados os anteriores estatutos, que foron aprobados polo Decreto 89/2008,
do 17 de abril, e cantas disposicidns de igual ou inferior rango se opofian ao disposto no
presente decreto.

Disposicion derradeira. Entrada en vigor

Este decreto entrara en vigor o dia seguinte ao da sua publicacion no Diario Oficial de
Galicia.

Santiago de Compostela, vinte e catro de maio de dous mil dezaoito

Alberto Nufez Feijéo
Presidente

Alfonso Rueda Valenzuela
Vicepresidente e conselleiro de Presidencia, Administracions Publicas e Xustiza

ANEXO
Estatutos do Consello Galego de Economistas

TITULO |
Disposicions xerais

CAPITULO |
Denominacién, composicion, natureza e domicilio

Artigo 1.  Denominacion

A denominacion sera Consello Galego de Economistas.

O Consello Galego de Economistas tera como emblema o utilizado polo Consello Xeral
de Economistas, conxuntamente coa denominacioén «Consello Galego de Economistas»,
«Consello Galego» ou «Consello».

Artigo 2. Composicion

O Consello Galego de Economistas esta integrado polos colexios de Economistas da
Coruia, Lugo, Ourense e Pontevedra.

Artigo 3. Natureza

O Consello Galego de Economistas € unha corporacién de dereito publico, con perso-
nalidade xuridica propia e plena capacidade para o cumprimento dos seus fins, e rexerase
polas disposicidns legais estatais e autondmicas que o afecten, polo presente estatuto,
polos seus regulamentos de réxime interior e polos acordos aprobados polos diferentes
organos corporativos no ambito das suas respectivas competencias.

No seu respectivo ambito de actuacion, cada un dos colexios que compoiien este con-
sello € autébnomo e ten, separada e individualmente, personalidade xuridica e plena capa-
cidade de obrar para cumprir os seus fins.

Artigo 4. Domicilio

O Consello Galego de Economistas tera a sua sede na Facultade de Ciencias Econé-
micas de Santiago de Compostela, avenida do Burgo, s/n, 15782 Santiago de Compostela.

O cambio de domicilio, se é féra do municipio, requirira os mesmos tramites que unha
modificacion estatutaria.

CAPITULO II
Finalidades e funcions

Artigo 5. Finalidades
O Consello Galego de Economistas tera as seguintes finalidades:

a) A coordinacion dos colexios profesionais que o integren e a representacion da pro-
fesion no ambito territorial da Comunidade Autdénoma de Galicia, naquelas cuestions de
interese comun ante as administracions publicas e, en xeral, ante calquera organismo,
institucion ou persoa, fisica ou xuridica, que sexa necesario para o cumprimento dos seus
fins, sen prexuizo da autonomia e competencia de cada colexio, defendendo e protexendo
os intereses profesionais dos economistas no ambito territorial da sia competencia.

b) As relacions coas institucions e as administraciéns publicas para facilitar a mutua
colaboracién para a mellor satisfaccion dos intereses sociais e profesionais cuxa defensa

tefien encomendada.

¢) Todas aquelas que, de acordo coa lei, os seus estatutos xerais e regulamentos se
establezan.

Artigo 6. Funcions

No ambito territorial da sia competencia tera as seguintes funcions:

a) As atribuidas ao Consello Xeral de Economistas de Espafia, pola Lei de colexios pro-
fesionais en canto tenan ambito ou repercusion so no territorio da Comunidade Auténoma
galega e cantas outras lle fosen encomendadas por virtude de disposicidns xerais ou espe-

ciais, sempre que non interfiran na autonomia e nas competencias propias de cada colexio.

b) Elaborar e aprobar os seus propios estatutos e emitir informe sobre os dos colexios
que o integren.

c¢) Coordinar as actuacions dos colexios que o integren.

d) Representar a profesiéon no ambito da Comunidade Auténoma de Galicia e ante o
correspondente consello xeral, cando asi se permita nas suas normas reguladoras.

e) Formar e manter o censo dos economistas incorporados aos colexios de economistas
de Galicia.

f) Exercer as funcions disciplinarias respecto dos membros dos érganos de goberno dos
colexios que o integran.

g) Fomentar, crear e organizar instituciéns, servizos e actividades, con relacion a profe-
sion de economista que tefian por obxecto a formacién e perfeccionamento profesional, a
promocion cultural, a asistencia social e sanitaria, a prevision, a cooperacion e o mutualis-
mo, o fomento da ocupacién e outras actuacions convenientes. Para tales fins, establecera
os concertos ou acordos mais oportunos coa Administracién e as instituciéns ou entidades,
publicas ou privadas, que correspondan.

h) Convocar e celebrar congresos, xornadas, simposios e actos similares relacionados
coa economia e co exercicio da economia na Comunidade Auténoma. Asi mesmo, tera
a funcién, compartida neste caso con todos ou con calquera dos colexios que integran o
Consello, de convocar ou patrocinar outros actos cientificos e culturais.

i) Editar informes e traballos de caracter econémico sobre Galicia e publicar as normas
e disposicidns de interese para os economistas de Galicia, asi como dos proxectos de mo-
dificacion da lexislacion que lles resulte de interese para o exercicio da profesion.

j) A colaboracién con poderes publicos na realizacién e pleno desenvolvemento dos
dereitos da persoa e das institucions dentro do seu propio territorio, € na mais eficiente,
xusta e equitativa proteccién, regulacion e garantia dos dereitos e liberdades da persoa,
especialmente dos economistas galegos.

k) Defender os dereitos dos colexios de economistas galegos, asi como os dos seus
colexiados, ante os organismos autonémicos galegos, cando sexa requirido polo colexio
respectivo ou asi estea legalmente establecido, e resolver os conflitos que puideren xurdir
entre os colexios galegos, sen prexuizo de ulterior recurso contencioso-administrativo.

I) O exercicio e a xestion daquelas competencias publicas da Xunta de Galicia que lle
sexan delegadas ou reciba dela e das facultades que lle poidan ser delegadas pola lexisla-
cion xeral do Estado ou por acordo de calquera outra Administracion publica competente.

m) Designar representantes de economistas para participar, cando asi estivese estable-
cido, nos consellos e organismos consultivos das administracions publicas no ambito de
Galicia.

n) Cofecer e resolver 0s recursos que poidan interporse contra os acordos dos colexios
de economistas de Galicia.

o) Elaborar e aprobar o orzamento de ingresos e gastos e contas anuais do Consello,
asi como o seu propio réxime econémico.

p) Fixar equitativamente a cooperacion dos colexios aos gastos do Consello, por ache-
gas fixas, eventuais ou contribucions extraordinarias.

q) Establecer os ingresos propios que puider ter por dereitos e retribucidéns como conse-
cuencia dos servizos e actividades que preste.

r) Realizar, no relativo ao patrimonio propio do Consello, toda clase de actos de admi-
nistracion, disposicion e gravame.

s) Emitir os ditames e informes que lle fosen solicitados ou suxeridos e, sobre todo, os
que soliciten a Xunta de Galicia ou o Parlamento de Galicia sobre proxectos ou anteproxec-
tos de disposicidns de caracter xeral ou econdmico que afecten o exercicio da profesién de
economista ou das profesions tituladas con caracter xeral.

t) Adoptar acordos xerais e elaborar normas de desenvolvemento en materia de deon-
toloxia profesional, sen prexuizo da normativa recollida e aprobada polo Consello Xeral de
Economistas de Espafia.

u) Calquera outra funcién similar as contidas nas alineas anteriores non expresamente
determinada nelas, asi como aquelas que lle sexan transferidas ou delegadas polo Conse-
llo Xeral de Economistas de Espafia.

Artigo 7. Portelo tnico

1. O Consello Galego de Economistas dispora dunha paxina web para que, a través do
portelo Unico previsto na normativa vixente, os profesionais poidan realizar todos os trami-
tes necesarios para a colexiacion, o seu exercicio e a sua baixa en calquera dos colexios
do seu ambito, a través dun unico punto, por via electrénica e a distancia.

2. A través do referido portelo unico o Consello Galego de Economistas ofrecera aos
consumidores e usuarios a informacion seguinte, a cal debera ser clara, inequivoca e gra-
tuita:

a) Os medios e condicions de acceso aos rexistros publicos de profesionais colexiados.

b) As vias de reclamacién e os recursos que poderan interporse en caso de conflito en-
tre un colexiado e un destinatario do servizo profesional.

c) O acceso ao Rexistro de Colexiados, que estara permanentemente actualizado e no
cal constaran, polo menos, os datos seguintes: o nome e apelidos dos profesionais co-
lexiados, o numero de colexiacion, os titulos académicos oficiais, a direccion profesional e
a situacion de habilitacion profesional.

d) O acceso ao Rexistro de Sociedades Profesionais, que tera o contido descrito no
artigo 8 da Lei 2/2007, do 15 de marzo, de sociedades profesionais.

e) O contido dos cddigos deontoloxicos.

3. O Consello Galego de Economistas debera adoptar as medidas necesarias para o
cumprimento do previsto no presente artigo e incorporar para iso no seu ambito tecnoloxias
compatibles que garantan o intercambio de datos cos colexios profesionais.

4. Para o cumprimento do disposto no artigo 10.4 da Lei 2/1974, do 13 de febreiro, sobre
colexios profesionais, para a elaboraciéon dun censo autonémico, os colexios provinciais
facilitaran ao Consello Galego de Economistas a informacidén concernente as altas, baixas
dos colexiados e calquera outra modificacion que afecte os rexistros de colexiados e de
sociedades profesionais para o seu cofiecemento e anotacion nos rexistros autonémicos.

TITULO Il
Organos do Consello

CAPITULO |
Organos de goberno

Artigo 8. Da Xunta Directiva

1. O 6rgano de goberno do Consello Galego de Economistas é a Xunta Directiva, a cal
estard composta por:

a) Os decanos-presidentes dos catro colexios que integran o Consello Galego de Eco-
nomistas.

b) Ademais do decano-presidente, cada colexio designara un representante por cada
500 dos seus colexiados.

c) Os colexios que non alcancen o numero de colexiados previsto no punto anterior de-
signaran un unico representante.

2. Os representantes na Xunta Directiva do Consello Galego de Economistas —excepto
os decanos presidentes— seran designados polas xuntas de goberno dos colexios respec-
tivos. As xuntas de goberno teran, asi mesmo, a facultade de revogar a designacion dos
seus representantes ante o Consello, excepto a dos decanos-presidentes.

3. A Xunta Directiva elixira democraticamente un presidente de entre os catro decanos-
presidentes dos colexios que integran o Consello. Proclamarase presidente o candidato
que obtivese, na primeira votacion, as duas terceiras partes dos votos emitidos validos, ou
en segunda, a maioria simple dos votos emitidos validos. Ocuparan o cargo de vicepresi-
dentes os tres decanos restantes, ordenados segundo criterio do presidente.

4. Por proposta do presidente electo, a Xunta Directiva nomeara de entre os seus mem-
bros un secretario, un vicesecretario e un tesoureiro. A renovacion dos cargos da Xunta
Directiva realizarase de acordo co disposto nos puntos seguintes:

a) Cando por medio de proceso electoral se produza a renovacion da Xunta de Goberno
de calquera dos colexios integrantes do Consello, estes deberan designar novamente os
seus representantes na Xunta Directiva do Consello Galego, excepto o decano-presidente
electo, que directamente formara parte da Xunta Directiva.

b) Se entre os representantes por renovar se atopa quen tefia o cargo de presidente, vi-
cepresidente, secretario, vicesecretario ou tesoureiro, o devandito cargo debera someterse
a eleccion ou nomeamento, de acordo co procedemento establecido nos puntos anteriores,
salvo que resulten reelixidos ou ratificados polas suas respectivas xuntas de goberno.

c¢) En calquera caso, se, transcorridos 4 anos desde a elecciéon do presidente, este car-
go segue ocupado pola mesma persoa, deberd someterse novamente a eleccion, e por

proposta do presidente electo, debera procederse a renovacion dos cargos de secretario,
vicesecretario e tesoureiro e a designacién da prelacion dos cargos de vicepresidentes.

CAPITULO Il
Funcionamento

Artigo 9. Competencias
E competencia da Xunta Directiva:
a) Elaborar as normas basicas de organizacion do Consello, asi como os seus estatutos.

b) Acordar sobre todas aquelas funcions asignadas nos artigos 5 e 6 deste estatuto e
velar pola execuciéon dos correspondentes acordos.

c) Elixir o presidente e aos demais cargos da Xunta Directiva.

d) Aprobar ou desaprobar a xestion do presidente, exixirlle a responsabilidade que lle
corresponda, mediante o debate e votacion da pertinente mocién de censura, que debera
ser proposta para a sua admision a tramite por un terzo, polo menos, dos membros da
Xunta Directiva, mediante solicitude de convocatoria expresamente cursada para o devan-
dito fin con este Unico punto da orde do dia. A sua aprobacién requirira o voto favorable
de dous terzos do numero total de membros da Xunta Directiva, presentes ou ausentes. A
aprobacién da mocién de censura levara consigo a celebracién, dentro do prazo maximo
dun mes, de nova eleccion de presidente do consello.

Artigo 10. Reunions

1. A Xunta Directiva reunirase, con caracter ordinario, dias veces ao ano: no primeiro
trimestre para aprobar as contas anuais, a memoria anual e examinar a xestion do ano
anterior, € no segundo semestre para aprobar os orzamentos. Con caracter extraordinario
convocarase por iniciativa do presidente ou cando o soliciten, polo menos, un terzo dos
seus membros.

2. A convocatoria da Xunta Directiva acompafarase da orde do dia e da documentacion
pertinente e sera cursada pola Secretaria, por decisidn da presidencia, polo menos con
cinco dias de antelacion, salvo casos de urxencia excepcional, nos cales sera convocada
coa antelacion minima de corenta e oito horas.

A convocatoria sinalara o lugar e a hora de celebracion, asi como os puntos que se
vaian tratar na reunion.

A convocatoria podera realizarse por correo electronico.

3. As reunions da Xunta Directiva quedaran validamente constituidas cando asistan,
polo menos, a maioria simple dos seus compoientes, coa presenza do presidente e do
secretario ou das persoas que legalmente os representen.

4. A Xunta Directiva non podera adoptar acordos respecto de asuntos que non figuren
na orde do dia.

5. En caso de ausencia, enfermidade ou vacante de calquera dos membros do érgano
de goberno, estes poderan ser substituidos, logo de comunicacién acreditada ao Consello,
por calquera membro nomeado pola xunta de goberno do colexio correspondente.

Artigo 11.  Acordos

Os acordos tomaranse por maioria simple dos asistentes e representados, salvo os
referentes ao réxime disciplinario e de revision de acordos dos colexios, regulados nos
titulos V e VI, nos cales o representante do colexio afectado tera voz pero non voto.

TiTuLo 1N
Dos cargos do Consello

CAPITULO |
Do presidente e dos vicepresidentes

Artigo 12. Do presidente

1. O cargo de presidente, elixido conforme o disposto no artigo 8.3 destes estatutos, tera
unha duracién de catro anos e podera ser reelixido de maneira indefinida.

O cesamento do presidente por renuncia ou por calquera outra causa dara lugar a nova
eleccion entre os membros da Xunta Directiva de conformidade co disposto no artigo 8.4.b).

2. Corresponde ao presidente:

a) Exercer a representacion do Consello, estandolle asignado o exercicio de cuantos de-
reitos e funcions lle atribdan os presentes estatutos e sexan necesarios para as relaciéons

cos poderes publicos, entidades, corporaciéns e persoas xuridicas ou naturais de calquera
orde, sempre que se trate de materias de caracter xeral para a profesion dentro do ambito
do Consello. Cando a representacion sexa ante érgano publico, entidade, corporacion ou
persoa xuridica ou natural cuxo ambito de actuacion sexa exclusivo no ambito territorial
dun colexio dos integrantes do Consello, podera delegar no decano-presidente deste co-
lexio a dita representacion do Consello. Tera, asi mesmo, a capacidade necesaria para re-
presentar o Consello en xuizo e outorgar poderes, xerais ou especiais, a procuradores dos
tribunais, avogados ou calquera clase de mandatarios, logo de acordo da Xunta Directiva.

b) Exercer as accidéns que correspondan en defensa de todos os colexios integrados
no Consello Galego de Economistas e dos seus colexiados, ante os tribunais de xustiza e
autoridades de toda clase, cando se trate de normas, programas ou resolucions de indole
xeral para todos os colexios de Galicia, sen prexuizo da autonomia e competencias que
corresponden a cada colexio.

¢) Convocar, fixar a orde do dia e presidir todas as reunions do Consello. Ordenar as
deliberaciéns e abrir, suspender ou levantar as sesions.

d) Presidir e dirixir as deliberacions, abrir, suspender e pechar as sesiéns dos congre-
sos, xornadas e simposios que organice o Consello.

e) Autorizar coa sua sinatura as comunicaciéns e informes que se cursen, asi como
visar os nomeamentos e certificacions que expida o secretario.

f) Dirimir con voto de calidade os empates que resulten das votaciéns.

g) Coordinar e impulsar a actividade do Consello, asi como cumprir e facer cumprir os
acordos adoptados polos érganos do Consello dentro da sua competencia.

h) Adoptar as resolucions que procedan por razéns de urxencia, dando conta a Xunta
Directiva das decisiéns adoptadas para a sua ratificacion na sesion seguinte.

Artigo 13. Dos vicepresidentes

Os vicepresidentes substituiran o presidente en caso de ausencia, enfermidade ou va-
cante.

Desempenaran, ademais, todas aquelas funciéns que lles confira ou delegue o presi-
dente.

Sen prexuizo das delegacions realizadas polo presidente, os vicepresidentes represen-
taran este, na sua ausencia, e o Consello Galego nos respectivos ambitos territoriais dos
seus colexios.

CAPITULO Il
Do secretario, do vicesecretario e do tesoureiro

Artigo 14. Das funcions do secretario
Corresponde ao secretario:

a) Expedir e certificar as actas das sesions do Consello. Dar conta das inmediatas an-
teriores, para a sua aprobacion, se for o caso, e informar, se proceder, dos asuntos que en
tales reunions deban tratarse e lle encomende o presidente.

b) Executar os acordos do Consello, asi como as resoluciéns que, conforme os estatu-
tos, dite a presidencia.

c) Informar o Consello e os seus membros, con facultade de iniciativa en todos cantos
asuntos sexan de competencia do Consello.

d) Realizar todas aquelas actividades tendentes a alcanzar os fins sinalados nas alineas
anteriores.

e) Auxiliar na sua mision o presidente e promover cantas iniciativas de orde técnico-pro-
fesional e corporativa deban adoptarse.

f) Levar os libros de actas necesarios, expedir e autorizar as certificacions que proce-
dan, asi como as comunicacions e circulares que sexan, se for o caso, autorizadas polo
Consello ou polo seu presidente.

g) Formar o censo de colexiados e de sociedades profesionais de Galicia inscritos en
cada un dos colexios, levando un ficheiro rexistro dos datos que procedan.

h) Levar o rexistro de sancions anotando en cada expediente as circunstancias do arti-
go 36.d) destes estatutos (Das relacions cos colexios de economistas).

i) Redactar a memoria anual das actividades e proxectos do Consello.

j) Exercer a alta direccion dos servizos que poidan crear no Consello e calquera outro
que lle encomende o mesmo Consello.

k) Asumir a xefatura de persoal administrativo e das dependencias do Consello. Solicitar
os informes precisos segundo a natureza dos asuntos por resolver, sen que estes informes

sexan vinculantes para o secretario.

I) Levar os rexistros dos estatutos colexiais, das composiciéns das xuntas de goberno
dos colexios e do censo de colexiados dos colexios membros do Consello Galego.

m) Propor e xestionar cantos aspectos sexan conducentes a boa marcha administrativa.

Artigo 15. Do vicesecretario

O vicesecretario substituira o secretario en caso de ausencia, enfermidade ou vacante.

Desempenara, ademais, todas aquelas funciéns que lle confira ou delegue o secretario.

Artigo 16. Das funciéns do tesoureiro

Corresponde ao tesoureiro:

a) Expedir, co visto e prace do presidente, os libramentos para os pagamentos que
tefian de verificarse e subscribir os mandamentos de pagamento necesarios para o move-

mento das contas abertas a nome do Consello Galego de Economistas.

b) Levar os libros e demais rexistros contables necesarios para control dos ingresos e
gastos e do movemento patrimonial do Consello.

c¢) Cobrar todas as cantidades que por calquera concepto deban ingresarse nas contas
do Consello e dar conta ao presidente e a Xunta Directiva do Consello da situacion da te-

souraria e do desenvolvemento das previsidons orzamentarias.

d) Propor e xestionar cuantos aspectos sexan conducentes & boa marcha contable e de
investimento dos fondos do Consello.

e) Preparar a formulacién das contas anuais.

f) Elaborar o proxecto de orzamentos.

g) Subscribir os balances de sumas e saldos que da contabilidade se deduzan, efec-
tuando os arqueos que correspondan de maneira regular e periddica.

CAPITULO III
Das comisions

Artigo 17. Das comisiéns

Logo de acordo da Xunta Directiva poderan crearse comisiéns de traballo especificas ou
outros 6rganos consultivos, cuxo érgano de goberno e regulamento interno sera aprobado
pola Xunta Directiva, e neles poderan delegarse as funciéns correspondentes.

TITULO IV
Do réxime econémico

Artigo 18. Do réxime econdmico

A economia do Consello Galego de Economistas é independente da dos respectivos
colexios de economistas integrados nel e cada colexio sera autbnomo na xestién e admi-
nistracion dos seus bens, ainda que contribuiran ao orzamento do Consello na forma que
a seguir se sinala.

Artigo 19. Do financiamento

1°. Para cubrir os gastos do Consello Galego de Economistas, este dispora dos seguin-
tes recursos:

a) Das cotas periddicas que se acorde establecer aos colexios de economistas integran-
tes do Consello, que seran fixadas en proporcién ao niumero de colexiados ou das achegas
extraordinarias que se aprobe que deban facer os colexios para cubrir 0s gastos incorridos
ou previstos.

b) A falta de pagamento das liquidaciéns relativas a dous ou mais periodos trimestrais
podera dar lugar & suspension do respectivo colexio nas actividades do Consello e dos
seus 6rganos mentres non sexan efectuados os pagamentos e declaraciéns trimestrais
pendentes. Esta medida debera acordala a Xunta Directiva por proposta do secretario.
Desta proposta darase traslado ao colexio ou organizacion colexial respectiva para que,
antes da reunién e por un prazo de dez dias, poida efectuar un informe respecto diso.

c) Das achegas que lle poidan corresponder procedentes do Consello Xeral de Econo-
mistas de Espafa e outros ingresos deste.

d) O importe dos dereitos econémicos polos documentos e certificados que expida.

e) As subvenciéns oficiais e particulares, donativos e legados que o Consello poida
recibir.

f) Derramas extraordinarias que o Consello poida determinar por circunstancias excep-
cionais.

g) Os dereitos por prestacion de servizos e actividades que o Consello realice.

h) As cotas pola inscricion nos érganos ou secciéns de ambito profesional especializado
e os dereitos pola utilizacion dos distintos servizos do Consello polos colexios ou os co-
lexiados.

i) Outros ingresos que o Consello poida percibir con motivo das suas actividades.

2°. Asi mesmo, o Consello Galego de Economistas dotarase, se procede, dos medios
materiais e humanos necesarios para o desempefo da sua actividade.

No caso de que se lle encomende a algun dos colexios integrantes que desenvolva e
execute funcions correspondentes ao Consello Galego de Economistas, aquel ou aqueles
teran dereito a ser compensados con cargo aos fondos e recursos econdémicos de que
poida dispor o Consello.

Artigo 20. Do orzamento e das contas anuais

1. O exercicio econdmico do Consello coincidira co ano natural, pechandose o exercicio
economico o 31 de decembro de cada ano.

2. Na reunion ordinaria da Xunta Directiva, que se celebrara no segundo semestre de
cada ano, debera presentarse para o seu debate e aprobacién un proxecto de orzamento
para o ano seguinte.

3. As contas anuais formularanse de acordo co marco normativo de informacion fi-
nanceira establecido no Plan xeral de contabilidade e as suas adaptacions sectoriais e o
resto de normativa contable espafiola que resulte de aplicacion, que reflectiran a imaxe fiel
do patrimonio, da situacion financeira e dos resultados do Consello Galego.

4. Na reunion ordinaria da Xunta Directiva, que se celebrara no primeiro trimestre de
cada ano, deberan presentarse para o seu debate e aprobacion as contas anuais e liquida-
cion do orzamento do exercicio econdmico anterior.

5. Os orzamentos anuais do Consello detallaran os ingresos e gastos previstos para o
exercicio correspondente integrando todos os seus 6rganos e actividades.

6. De iniciarse un exercicio econémico sen que se aprobe o orzamento correspondente,
quedara prorrogado o do exercicio anterior ata a aprobacién do novo orzamento, excepto
nas partidas que resulten de aplicaciéon disposicions vixentes en materia laboral.

7. As contas anuais do Consello Galego de Economistas seran auditadas, polo me-
nos, cando se produza a renovacion ordinaria, total ou parcial, do 6rgano de goberno, sen
prexuizo da funcion fiscalizadora que corresponde aos organismos publicos legalmente
habilitados para iso.

Artigo 21.  Memoria anual

1. O Consello Galego de Economistas estara suxeito ao principio de transparencia na
sUa xestion. Para iso, debera elaborar unha memoria anual que contefa, polo menos, a
informacion seguinte:

a) Informe anual de xestidon econdmica, incluindo os gastos de persoal suficientemente
desagregados e especificando as retribuciéns dos membros da sua xunta directiva, en
razon do seu cargo.

b) Importe das cotas aplicables aos conceptos e servizos de todo tipo, asi como as nor-
mas para o seu calculo e aplicacion.

c) Informacion agregada e estatistica relativa aos procedementos sancionadores con-
cluidos con respecto aos membros dos érganos de goberno dos colexios que o integran,
excepto os que formen parte da Xunta Directiva do Consello Galego, indicando a infraccion
a que se refiren, a sta tramitacion e, se for o caso, a sancién imposta, de acordo, en todo
caso, coa lexislacion en materia de proteccion de datos de caracter persoal.

d) Informacién agregada e estatistica relativa a queixas e reclamacions presentadas
polos consumidores ou usuarios, a sua tramitacion e, se for o caso, aos motivos de estima-

cion ou desestimacion da queixa ou reclamacion, de acordo, en todo caso, coa lexislacion
en materia de proteccion de datos de caracter persoal.

e) Contido dos seus cddigos deontoldxicos en caso de dispor deles.

f) As situacions de conflito de intereses en que se achen os membros da Xunta de Go-
berno.

g) Informacion estatistica sobre a actividade de visado.

2. A memoria anual debera facerse publica no primeiro trimestre de cada ano a través
da paxina web.

3. Os colexios e consellos autondmicos forneceran ao Consello Xeral a informacion
necesaria para a elaboracion da memoria correspondente ao conxunto da organizacion
colexial.

Artigo 22. Servizo de atencion aos consumidores ou usuarios e colexiados

1. O Consello Galego de Economistas dispora dun servizo de atencion aos consumido-
res ou usuarios e colexiados que, necesariamente, tramitara e resolvera cantas queixas
referidas a actividade colexial ou dos colexiados sexan presentadas por calquera usuario
ou profesional colexiado, asi como por organizaciéns de consumidores e usuarios na sua
representacion ou en defensa de intereses colectivos.

2. O Consello atendera as queixas ou reclamacions presentadas polos colexiados que
se refiran ao seu ambito de competencias e trasladara ao colexio de economistas compe-
tente aquelas que, de acordo coa normativa, correspondan ao ambito da sia competencia.

3. O Consello, a través deste servizo de atencion aos consumidores ou usuarios, resol-
vera sobre a queixa ou reclamacién segundo proceda: ben informando o sistema extraxudi-
cial de resolucion de conflitos, ben remitindo o expediente ao colexio correspondente para
que se proceda a instruir o oportuno expediente informativo ou disciplinario, ben arquivan-
do ou ben adoptando calquera outra decision conforme a dereito.

4. A regulacioén deste servizo debera incluir a presentacion de queixas e reclamacions
por via telematica.

TiTULO V
Do réxime disciplinario

Artigo 23. Competencia sancionadora

1. O Consello Galego de Economistas € competente para o exercicio da funcién disci-
plinaria en via administrativa.

2. En primeira instancia, cando o expediente disciplinario se siga contra alguin membro
da xunta de goberno de calquera dos colexios de Galicia, salvo que sexa competencia do
Consello Xeral de Economistas.

3. En segunda e ultima instancia administrativa, na resolucion dos recursos de alzada
interpostos contra os acordos dos colexios. Nestes casos, os representantes do colexio
afectado terian voz pero non voto.

Artigo 24. Tipificacion das infraccions

As infraccions que poidan levar a sancion disciplinaria clasificanse en leves, graves e
moi graves.

Artigo 25. Faltas moi graves
Son faltas moi graves:

1. As infraccions das prohibicidons, no exercicio profesional, en materia de incompatibi-
lidades legais.

2. O incumprimento dos deberes profesionais cando resulte prexuizo grave para as per-
soas que soliciten ou concerten a actuacién profesional.

3. A vulneracion do segredo profesional.

4. O exercicio da profesion en situacion de inhabilitacion profesional ou estando incurso
en causa de incompatibilidade ou prohibicién.

5. A comision de, polo menos, duas infraccions graves no prazo de dous anos.

6. A comision de delitos dolosos, en calquera grao de participacion, con ocasién do
exercicio da profesion.

7. Calquera outra que figure no cédigo deontoléxico aprobado polo Consello Xeral de
Economistas, ou no codigo deontoléxico aprobado pola xunta xeral do correspondente
colexio.

Artigo 26. Faltas graves
Son faltas graves:

1. O incumprimento ou desatencion dos acordos ou requirimentos adoptados polos 6r-
ganos colexiais e, se for o caso, das obrigacions establecidas nestes estatutos.

2. O encubrimento de actos de intrusion profesional ou de actuacions profesionais que
vulneren as normas deontoldxicas da profesidn, que causen prexuizo as persoas que soli-
citen ou concerten os servizos profesionais ou que incorran en competencia desleal.

3. O incumprimento dos deberes profesionais cando causen prexuizo a quen solicite ou
concerte a actuacion profesional.

4. A ofensa grave & dignidade doutros profesionais, das persoas que formen parte da
xunta de goberno dos colexios que o integran, asi como das instituciéns con quen se rela-
cione como consecuencia do seu exercicio profesional.

5. Os actos ilicitos que impidan ou alteren o normal funcionamento dos colexios profe-
sionais ou das suas xuntas de goberno.

6. A comision de, polo menos, cinco infraccions leves no prazo de dous anos.

7. Calquera outra que figure no cédigo deontoloxico aprobado polo Consello Xeral de
Economistas ou no codigo deontoléxico aprobado pola xunta xeral de cada colexio.

Artigo 27. Faltas leves
Son faltas leves:

1. As infraccions aos deberes que impon a profesion que non estean consideradas como
infraccidns graves ou moi graves.

2. A neglixencia no cumprimento das normas estatutarias e deontoléxicas non tipificadas
como faltas moi graves nin graves.

3. Calquera outra que figure no cédigo deontoléxico aprobado polo Consello Xeral de
Economistas ou no cédigo deontoléxico aprobado pola xunta xeral do colexio de que pro-
ceda o expediente.

Artigo 28. Sancions

As sanciéns que cabe impor pola comision de faltas poden ser:

a) Amoestacion privada.

b) Advertencia por escrito.

c) Suspensioén no exercicio profesional por un prazo non superior a tres meses.

d) Suspension no exercicio profesional por un prazo de entre tres meses e dous anos.
e) Expulsién do colexio a que pertence.

Artigo 29. Correspondencia entre infraccions e sancions

As infraccidons moi graves seran castigadas coa sancién das alineas d) ou e) do artigo
anterior.

As infraccions graves seran castigadas coa sancion prevista na alinea c) do artigo an-
terior.

As infraccions leves seran castigadas coas sancions previstas nas alineas a) ou b) do
artigo anterior.

Para a debida ponderacion das sancions que se impofan, teranse en conta os seguin-
tes criterios: intencionalidade, importancia do dano causado, animo de emendar a falta ou
remediar os seus efectos e proveito econémico obtido.

Artigo 30. Procedemento disciplinario

O procedemento disciplinario iniciarase de oficio, por instancia de parte ou por queixa
de consumidores ou usuarios, tendo como referencia a normativa reguladora do réxime
xuridico das administracions publicas e do procedemento administrativo comun e a norma-
tiva que regula a potestade sancionadora. Non se admitiran a tramite denuncias anénimas.

Con anterioridade ao acordo de iniciacién do procedemento disciplinario, a Xunta Di-
rectiva podera abrir un periodo de informacién previa para cofiecer as circunstancias do
caso concreto e determinar a procedencia ou non de abrir expediente disciplinario. Esta in-
formacion tera caracter reservado e a duraciéon estritamente necesaria para alcanzar os
obxectivos sinalados. Do mesmo xeito, e como medida preventiva, podera acordar cantas
medidas provisionais considere oportunas para asegurar a eficacia das resoluciéns que
poidan ditarse, sempre que conte con elementos de xuizo suficientes para iso e non cause
con elas danos irreparables aos interesados ou a violacion dos dereitos amparados polas
leis. O nomeamento do instrutor e do secretario non podera recaer sobre ninglin membro
da Xunta Directiva que pertenza ao mesmo colexio que o expedientado.

A Xunta Directiva, a vista dos antecedentes dispoiiibles, podera acordar o arquivamento
das actuacions ou dispor a apertura de expediente, designando, neste caso, instrutor e
secretario. O acordo de apertura de expediente notificarase ao colexiado ou colexiados
expedientados.

Tras as dilixencias indagatorias oportunas, o instrutor propora o sobresemento do ex-
pediente ou ben formulara prego de cargos en que se concreten de forma clara os feitos
imputados, a infraccién presuntamente cometida, e as sanciéns que poidan serlle de apli-
cacion, concedendo ao expedientado un prazo non inferior a dez dias habiles para contes-
tar por escrito.

No expediente son utilizables todos os medios de proba admisibles en dereito e corres-
ponde ao instrutor a practica dos que se propofan e consideren pertinentes ou que este
acorde de oficio, deixando constancia en acta das audiencias e das probas practicadas.
Concluida a instrucion do expediente, o instrutor elevarao, xunto coa correspondente pro-
posta de resolucién, a Xunta Directiva. A proposta de resolucion notificarase ao expedien-
tado para que, no prazo de quince dias habiles, tras estudar o expediente, poida alegar
canto considere conveniente a sua defensa. Nin o instrutor nin o secretario poderan intervir
nas deliberaciéns nin na toma de decision do érgano disciplinario; asi como tampouco o
poderan facer aqueles membros da Xunta Directiva pertencentes ao mesmo colexio que o
expedientado.

As resolucions acordaranse por maioria de dous terzos do numero de membros, en
votacion secreta, e seran motivadas, apreciando a proba segundo as regras da sa critica,
relacionando os feitos probados en congruencia co prego de cargos, dilucidando as cues-
tions esenciais alegadas ou resultantes do expediente e determinando, se for o caso, as
infraccions e a sua fundamentacion, con cualificacion da sua gravidade. A decision final ou

XUNTA
DE GALICIA ISSN1130-9229 Deposito legal C.494-1998  http://www.xunta.gal/diario-oficial-galicia




-
)
o
©
1S
e
©
o
I\e)
o
1S
7
o)
2}
o
@
=)
S
o
N
0o
5}
?
N~
X
©
£
<
™
O]
o]
Q
L
>
@)

DOG Diario Oficial de Galicia

DOG NUm. 110 Luns, 11 de xuiio de 2018 Pax. 28504

resolucién podera ser de sancion, de arquivamento por falta de probas ou por inexistencia
de conduta sancionable, ou de sobresemento por prescricion das faltas.

As resolucions seran notificadas integramente aos interesados con indicacion dos re-
cursos que procedan, conforme o previsto no capitulo seguinte destes estatutos, e prazos
para interpofielos.

Contra as resoluciéns do Consello Galego de Economistas, ditadas en primeira instan-
cia, podera interporse recurso de alzada ante o Consello Xeral de Economistas de Espana.

Artigo 31. Execucién das sanciéns

As sancions non se executaran mentres non se esgoten todos os recursos en via admi-
nistrativa, sen prexuizo das medidas cautelares. Mentres, a Xunta Directiva podera acordar
a suspensién da execucion cando se acredite a interposicion en prazo de recurso en via
contencioso-administrativa con peticion de medida cautelar, estando suxeita ao que pre-
ventivamente se acorde en via xurisdicional.

Se a sancion consiste na expulsion do colexio, a execucion quedara en suspenso ata
que adquira firmeza a resolucion correspondente.

Artigo 32. Comunicacion

A xunta de goberno de cada colexio debera enviar ao Consello Galego e ao Consello
Xeral de Economistas testemufio dos seus acordos de sancion nos expedientes disciplina-
rios dos colexiados por faltas graves e moi graves.

Artigo 33. Prescricion e cancelacion

Os prazos de prescricion das infraccidons contanse desde o dia en que a infraccion se
cometese. Prescribiran as leves en seis meses, as graves, en dous anos, € as moi graves,
en tres anos. Os prazos de prescricion das sancions contanse desde o dia seguinte a aquel
en que adquira firmeza a resolucién pola que se impon a sancion, sendo, para as leves, un
ano; as graves, duas e as moi graves, tres.

No que respecta a infracciéns, interrompera a prescricion a iniciacion, con cofiecemento
do interesado, do procedemento sancionador, e volvera o prazo de prescricidén correr se o0
expediente estivese paralizado durante mais de seis meses por causa non imputable ao
presunto infractor.

En canto as sancidéns, interrompera a prescricion a iniciacién, con cofiecemento, do
interesado, do procedemento de execucion, e volvera transcorrer o prazo se aquel esta
paralizado durante mais dun mes por causa non imputable ao infractor.

Os sancionados seran rehabilitados automaticamente nos seguintes prazos, contados
desde a data en que se tome a resolucion.

1. Se son por infraccion leve, ao seis meses.

2. Se son por infraccién grave, aos dous anos.
3. Se son por infraccién moi grave, ao tres anos.
4. As de expulsidn, ao seis anos.

Os prazos anteriores contaranse desde o dia seguinte a aquel en que a sancion se exe-
cutase ou terminase de cumprir ou prescribise.

A rehabilitacién supdn a anulacién de antecedentes para todos os efectos e, no caso
das sancidéns de expulsion, permite ao interesado solicitar a reincorporacién ao colexio que
corresponda.

A xunta de goberno de cada colexio enviara ao Consello Galego de Economistas e ao
Consello Xeral de Economistas testemufio das rehabilitaciéns acordadas.

TITULO V
Dos recursos

Artigo 34. Dos acordos dos colexios de economistas

1. Contra os actos, resoluciéns e acordos dos colexios de economistas de Galicia suxei-
tos ao dereito administrativo, os colexiados afectados e demais persoas lexitimadas pode-
ran interpor recurso de alzada ante o Consello Galego de Economistas, dentro do prazo
dun mes contado a partir do dia seguinte ao da notificacion.

2. Este recurso, que debera ser razoado e fundamentado, presentarase no prazo dun
mes ante o propio Consello ou colexio correspondente. Neste ultimo caso, elevarao ao
Consello, xunto co expediente relativo ao acto ou acordo impugnado e, de consideralo
conveniente, xunto cun informe sobre o recurso elaborado pola Xunta de Goberno do co-
rrespondente colexio.

3. O Consello tera que resolver o recurso de alzada no prazo de tres meses contados
desde a sua presentacion. Transcorrido o devandito prazo sen notificarse acordo sobre o
recurso, considerarase desestimado por silencio administrativo, salvo que o recurso fose
interposto contra a desestimacién presunta dunha solicitude por transcurso do prazo, caso
en que se entendera estimado o recurso se, chegado o seu prazo de resolucién, o érgano
competente non ditase resolucion expresa sobre el. O acordo do Consello, expreso ou
presunto, esgotara a via administrativa e contra el podera interporse recurso contencioso-
administrativo.

Artigo 35. Dos acordos do Consello Galego de Economistas

Contra os actos, resolucions e acordos do Consello Galego de Economistas, suxeitos
ao dereito administrativo, os colexios que formen parte del e calquera outro interesado
poderan interpor recurso extraordinario de revision nos prazos e supostos previstos no ca-
pitulo Il do titulo V da Lei 39/2015, do 1 de outubro, do procedemento administrativo comun
das administracions publicas.

O Consello debera resolver o recurso no prazo de tres meses contados desde a sua pre-
sentacion e, transcorrido o devandito prazo sen notificarse a resolucion expresa, conside-

rara aquel desestimado por silencio administrativo. Contra o acordo do Consello, expreso
ou denegatorio por silencio, podera interporse recurso contencioso-administrativo.

TITULO VI
Das relacions do Consello Galego de Economistas

Artigo 36. Das relaciéns cos colexios de economistas

Os colexios de economistas de Galicia teran que notificar & Secretaria do Consello:
a) Os seus respectivos estatutos e modificaciéns.

b) Os nomes dos compofientes das suas xuntas de goberno.

c) Arelacion de colexiados, exercentes ou non exercentes, en 31 de decembro de cada
ano e as altas e baixas que se produzan, con indicacion da causa destas ultimas, co obxec-
to de poder levar o correspondente censo de economistas.

d) As sanciéns disciplinarias que impofan, a firmeza das resolucidéns sancionadoras, os
recursos e acordos de suspension, os acordos resolutorios daqueles, o inicio da execucion,
o0 cumprimento e a cancelacion.

Artigo 37. Das relacions coas universidades de Galicia

1. O Consello, sen prexuizo das competencias que respecto diso tefien os colexios que
o integran, colaborara coas universidades galegas e, fundamentalmente, coas facultades,
centros, e institucions que impartan estudos que habiliten para a colexiacion; colabora-
ra, de acordo coa lexislaciéon vixente, na elaboracion de plans de estudo das devanditas
entidades, formacion de posgrao, formacion continuada, e outras similares, formacién en
practicas en despachos e sociedades de colexiados exercentes e empresas con economis-
tas en cargos directivos, baixo cuxa direccion os alumnos realizaran as correspondentes
practicas sen prexuizo da tutela académica correspondente. Colaborara o Consello na
organizacion de cursos, seminarios, conferencias e actividades relacionadas coa materia
econdémica e a economia galega, para o que o Consello e os colexios poderan formalizar
esta colaboracion en convenios de colaboracién coas distintas universidades galegas.

2. O Consello colaborara, asi mesmo, coas asociacions de alumnos, asociacions de
antigos alumnos e outras similares, asi como con fundacions e outras entidades vinculadas
as universidades galegas para a organizacion de estadias, practicas universitarias e profe-
sionais, intercambios, viaxes, conferencias, seminarios e demais actividades relacionadas
coa economia e as empresas galegas.

Artigo 38. Das relacions coa Xunta de Galicia, institucions e entes publicos galegos

O Consello tera que comunicar a conselleria ou consellerias competentes en materia de
colexios profesionais:

a) O texto dos seus estatutos e as stuas modificacions, que deberan aprobarse conforme
o establecido no artigo 28 da Lei 11/2001, de colexios profesionais da Comunidade Auté-
noma de Galicia.

b) As persoas que integran o Consello con indicacion dos cargos que ocupan, asi como
todas as modificacions que se produzan na composicion da xunta directiva.

c) O Consello, sen prexuizo das competencias dos colexios que o compoiien, cola-
borara coa Xunta de Galicia, institucions, organismos, sociedades, ou equivalentes dela
dependentes, entidades locais, e similares, en todas aquelas actividades que repercutan
no cofiecemento, e beneficio da economia galega, instrumentando os convenios precisos
coas distintas consellerias, institucidns, entes, ou equivalentes, na realizacién de cursos,
publicacions, colaboracion coa xustiza e os seus tribunais, organizacién de quendas de
oficio en actuaciéns xudiciais, difusion do idioma galego no terreo econdmico-financeiro,
formacion ocupacional, adecuacion da formacién dos economistas as variaciéns do mer-
cado de traballo, organizacion de cursos de especializacion, nomeamento de membros
expertos para formar parte de tribunais de acceso a formacion publica en representacion
dos colexios profesionais, ou similares.

Disposicion adicional pimeira

Corresponde ao Consello Galego de Economistas a regulamentacion, desenvolvemento
e interpretacion deste estatuto asi como velar polo seu cumprimento.

Disposicion adicional segunda

Con caracter supletorio sera de aplicacion o Estatuto do Consello Xeral de Economistas
de Espafa en todos aqueles aspectos que non estean recollidos neste estatuto. En todo
caso, os fins e funciéns do Consello enténdense sen prexuizo da competencia da Adminis-
tracion publica por razén da relacién funcionarial.

